
Bero-beroan ONINTZA IRURETA

Ikastola eta kolegio
berria Larzabalen
NAFARROA BEHEREKO Oztibarre
eskualdean, Larzabal herrian, bi eraikin
ari da altxatzen Seaska. Bata eskualde-
ko ikastola izango da eta bestea Manex
Erdozaintzi Etxart kolegioaren eraiki-
na. Orain, Oztibarreko ikastola Izpu-
ran dago eta 33 ikasle ari dira ikasten
bertan. Eraikin berria 40rentzat izango
da. Kolegioarentzako eraikin berriak
berriz, Donaixtin ikasten ari diren 135
ikasleak jasoko ditu. 200 ikaslerentzako
tokia izango du kolegio berriak. Bi erai-
kinen gastuei aurre egiteko kanpaina
antolatu du Pagatxa elkarteak. Eman-
dako diruaren truke pago bat oparitu-
ko dute eta Oztibarre inguruan landa-
tuko. Bi eraikinak aurtengo eskola
sartzerako prest izango dira.

NUPek onartu du 
Euskararen Plana
NAFARROAKO Unibertsitate Publikoko
Gobernu Kontseiluak 2007-2009rako

Euskararen Plan Estrategikoa onartu
berri du. Plana Pedro Burillo errekto-
reak bultzatu du nahiz eta lan hori eus-
kara batzordearen ardura izan. Euskara
batzordeak ordea dimititu egin zuen
2005ean eta errektoreak ez du lortu
berriz osatzea. NUPeko sektore eus-
kaltzalea eta Unibertsitateko jarraipen
batzordea plan horren aurka agertu
dira hasieratik, �oso eskasa� delako.
Planaren arabera, titulazio bakoitzeko
maila bakoitzean gutxienez ikasgai bat
izango da euskaraz, Unibertsitateko
kide orok euskara ikasi ahal izateko
ikastaroak bultzatuko dira, hizkuntza
eskakizuna duten lanpostuak sortuko
dituzte eta administrazioan eta zerbi-
tzuen esparruan zirkuitu elebidunak
sortuko dituzte.

Bilbo Handia 
Ikusentzunezkoak S. A.
IZEN HORI DUEN enpresa sortu dute
Hamaikak (Telebista Hedatzeko Tal-
dea) eta Ibaizabal Kultur Elkarteak
euskarazko telebista abian jarri eta

kudeatzeko. Eusko Jaurlaritzaren
dekretuari jarraiki, Bilbo Handian
(Bilbo, Ezkerraldea, Enkarterri,
Uribe-Kosta, Txorierri, Mungialde,
Hego Uribe, Basauri, Arrigorriaga eta
Galdakao) lehian jarritako baimeneta-
ko bat lortu nahi du enpresa berriak.

Sinadura bilketa 
ETBk euskara gehiago 
erabil dezan
EUSKAL ENCODINGS taldeak EITBk
euskarazko emisio orduak gehitu
ditzan eskatzeko sinadura bilketa
abiarazi du. Ekimenaren sustatzaileen
ustez, �larria� da ETBk dituen 4
kateetatik euskara hutsean bakarrak
emititzea, , �analogikoki dual sistema-
rekin eta Lurreko Telebista Digitalean
kodifikazio digitalarekin emisio dua-
lak ziurta ditzakeen arren�. Bestalde,
besteak beste, EITB euskara DVDe-
tan zabaltzeko �zailtasun handiak�
jartzen ari dela diote, �ezinezko pre-
zioak exijituz�.

GGuurree iinndduussttrriiaa bbaabbeessttuu

Aurreko astean langileen mobiliza-
zioak izan genituen Hego Euskal
Herr iko lau lurra ldeetan, gure
industria babesteko, lekualdake-
ten aurka eta lan harremanen eus-
kal eremuaren alde. Mobilizazio
hor iek LABek Euskal  Herr ian
zabaldu duen �Langileok autode-
terminazioa� kanpainaren parte
dira. Aste honetan Busturian eta
Lea-Artibain izango dira mobiliza-
zioak. Azken urteotan ehunka lan-
postu galdu dira multinazionalek
egindako lekualdaketengatik.
Nafarroa da multinazional askoren
paradisua eta horregatik ekono-
mia ahula du; lekualdatze gehien
eta larrienak jasan dituen lurral-
dea izan da. Duela gutxi UNESA,
Scneider eta Sanyo izan dira.
Orain Mepamsa, Caucho Metal
eta BSH, eta ezin dugu ahaztu
Volkswagenek ere lanpostuak pix-

kanaka nabarmen gutxitu nahi
dituela. Autodeterminazioa defen-
datzea gure industria defendatzea
da, lan harremanetan euskal ere-
muaren alde egotea, erabakiak
hemen eta ez Parisen, Madrilen
edo Berlinen hartzearen alde ager-
tzea. Horrela baino ez dugu lortuko
gure industria eta lanpostuak mul-
tinazionalen irentsi gosetik babes-
tea, horien helburua ahalik eta
denbora gutxienean probetxurik
gehien lortzea besterik ez baita.
Nafarroako Gobernuak hobe luke
bere industria-politikaz arduratuko
balitz eta gehiago ez balu, gezurre-
kin baliatuta, manifestazioetara
deituko, hor iek,  azken f inean,
Nafarroak bere etorkizunean era-
baki dezan eragotzi besterik ez
baitute egiten.

Juan Mari Arregi

Hizkuntz ereduen sistemari buruz PSE-
EEko Isabel Celaari Berrian egindako
elkarrizketako pasarteak: �Hezkuntza
sistemak etengabe ebaluatzen du. Ikasle
batek ikasgai baten azterketa euskaraz
gainditzen badu, ez al du erakutsi euska-
raz duen gaitasuna? Probak borondatez-
koa beharko luke. Inolako hezkuntza
sistemak ez du derrigortzen kanpoko
neurketa sistemarik. Zergatik sartuko
dugu oztopo gehigarri bat?�.
Galdera: Hezkuntza Sailaren proposa-
menaren arabera, gaztelania ere irakats
hizkuntza izango da. Proposamenak
gaztelania kanporatzen al du?
�Inguru gehienetan bai. Ikasle batek B2
maila lortu behar badu eta baldin badaki
egungo D ereduko hiru ikasletik bik
bakarrik lortu dutela B2 maila, ez du
beste erremediorik: euskara, euskara eta
euskara. Beraz, gaztelania eta ingelesa ez
lirateke agertuko. Tontxu Campos
Eusko Jaurlaritzako Hezkuntza sailbu-
ruaren esanetan, euskara zabalduago
dagoen lekuetan leku gehiago egongo
litzateke ingelesarentzat�.
Galdera: Edo gaztelaniarentzat.
�Hori da gure proposamena, ez berea�.

BAHEA

B e r o-b e r o a n

XABIER LETONA

NAFARROAKO eskuin atze-
rakoi eta mendeku zaleak
indarra erakutsi du Iruñeko
kaleetan, hori ez dago zalan-
tzan jartzerik kanpotik etorri-
tako autobusak-eta ugari
izan ziren; inon ez da horien
kontaketarik agertu, baina
asko eta asko izan ziren,
duda barik. Nafarroako gizar-
tean eskuinak duen sosten-
gua handia da, baina UPNren
indarra ez da joan den larun-
bateko manifestazioan ikusi
zena bezain muturrekoa, Nafarroan
ere bada zentroa eta berau harrapa-
tzearen lehian ibiltzen dira UPN eta
PSN. Alde horretatik, larunbateko
manifestazioa agian ona ere izan dai-
teke, UPNren izaera espainiar-inte-
grista ondo baino hobeto islatzen
duelako.
Indar abertzaleei PSNk emaitza ona
ateratzea interesatzen zaie eta alde
horretatik bada kezkatzeko arrazoirik.
Sozialistek �emaitzak ezin sinetsiz�
bata bestearen atzetik egin eta publi-
katu gabeko hiru inkestetan, Nafarroa
Bai ateratzen da Nafarroako bigarren
indar politikoa. Datu oso onak dira
NABai-rentzat �onegiak agian� ,
baina PSNrentzat izugarri kezkaga-
rriak. Eta, oro har, PSNrentzat onak ez

diren emaitzak, agian ez dira onak
Nafarroan aldaketa politikoa gerta
dadin. Zergatik? Hipotesi batean,
komeniko litzateke aldaketa hori
PSNk sendotasunetik egitea, batetik
UPNren eskaintza-amuei hobeto eutsi
ahal izango dielako (Iruñerriko manko-
munitatea zuzentzea, Iruñeko Udala,
Legebiltzarreko lehendakaritza...); eta
bestetik, bere baitako kohesio ahula
indartu ahal izango duelako.
Otano aferatik (1996) PSNk ez du
lortu alderdi gisa bururik altxatzea
eta, azkenean, badirudi ulertu duela
UPNren itzaletik atera ezinik jai
duela alderdi gisa indartzerik eta,
batez ere, jai duela Nafarroako gizar-
tean lidergorik eskuratzea. Eta pen-
tsa liteke, azkenean konturatu dela,

baina ikusiz Nafarroako
Legebiltzarrerako osatu
duen zerrenda zalantzan jar-
tzeko modukoa ere bada
(Roman Felones, Roberto
Jimenez...), abertzaletasu-
naren eta euskaltzaletasu-
naren aurkako amorratu zen-
baitzuk hortxe kokatu baititu
lehen postuetan.
PSNk aho txikiarekin erreak-
zionatu du UPNren manifes-
tazioaren aurrean, baina
oraindik ere noraeza irudika-

tzen du, Zapaterok Madrilen bezala.
Kalean PPk erakusten duen indarra-
ren aurrean, ez da samur ulertzen
Ferrazen jarrera, baina argi dago hau
erabat lotua dagoela Euskal Herriko
bake prozesuarekin. Barajasekoaren
ondoren, pentsa liteke Zapatero
berriz ari dela buelta ematen egoera-
ri eta bake prozesua berriz publikoki
salgarri egiteko moduaren bila ari
dela. Iñaki de Juanarenaren ostean,
Batasunaren ordezkoa hauteskun-
deetan nola aurkeztu izango da bizi-
ko dugun hurrengo jokaldia. De
Juana auziarekin PPk langa oso
goian jarri dio. PSOEren ezker aber-
tzalea aurkezteko nahia-ri orain
Batasunak nola erantzuten dion iku-
siko dugu 31ko BECeko ekitaldian.

maltzagatik

